
Түсінік хат  

 Үйірме бағыты: Ұлтық ойын түрлері 

Тәрбие бағыты: Бес асық ойынының түрлерін үйрету арқылы эстетикалық, 

патриоттық, мәдени тәрбие беру. 

Мақсаты: Ұлттық бес асық ойынын жандандырып, жоғарғы деңгейде 

оқушыларды қалыптастыру. Шығармашылық, ізденімпаздық, ойлау қаситтерін 

дамыту, шыдамдылықтарын арттыру, ұжымдасып  жұмыс істеуді 

қалыптастыру. Бес асық ойынын жоғарғы деңгейде меңгертіп, ойлау стилі мен 

рухани мәдениеті қалыптасқан, спорт саласында - эстетикалық сауатты тұлға 

тәрбиелеп, даярлау. 

Міндеті: Мектеп базасында дене тәрбиесі сабағында алған білімдерін  шыңдап, 

шеберліктерін қосымша білім беру арқылы әрі қарай дамыту. Оқушының 

дарынын ашу.  Бес асық  ойынын жетік меңгере алатын тұлға қалыптастыру. 

Жоспарда бес асық ойынының жүрістері, ойнау  деңгейлігі көрсетілген. Жоспар 

базалық оқулықтар  мен қатар көптеген әдебиеттерден, методикалық 

журналдардағы  қажетті мағұлматтардан жасақталған. Қазіргі ұрпақтың 

санасынан алыстап бара жатқан бабаларымыздың ұлттық ойын түрлерін әсіресе 

бес асық ойынын жандандыру басты міндет болып табылады. Спортқа деген 

қасиет - оқушының бойындағы сана белсенділігі, таным белсенділігі, тума 

қабілеті. Ол қабілет мектепте сан алуан ғылыми салалардан білім алу арқылы 

және тәжірибелі ұстаздардың көмегі арқылы ашылады. Бірақ бала бойындағы 

қабілет, дарындылық  қасиетінің тұқым  

қуалаушылық та болуы мүмкін. Ата - бабаның дарын қасиеті ұрпақтан - 

ұрпаққа берілетіні - өмір ақиқаты. Дегенмен де, спортқа деген дарын қабілеті 

өздігінен жетілмейді, оған белгілі бір факторлар ықпал жасайды. 

 мектеп өмірі 

 мектептегі оқыту мен тәрбие жұмысы 

 оқушылар мен мұғалімі арасындағы қарым қатынас 

 отбасы жағдайы 

 физиологиялық даму үрдісі 

 білімнің беру сапасы 

 сайыстырға, жастарға қатысу 

 баланы үнемі қызықтырып отыру 

 жеткен жетістіктері арқылы мадақтап отыру, өз күшіне сендіру 

Қай заманда болмасын адамзат баласының алдында тұратын ұлы 

мақсат мұраттарының ең бастысы өз халқының, өз ұлтының 

тәжіриебесін жалғастыратын ұрпақ тәрбиелеу. Ұлттық ойын түрлері 

қашан да қамқорлықты, оған асқан жауапкершілікпен қарауды қажет 

етеді. Әсіресе осы ұлттық ойын түрлерін оқыту жайы, оған жастай 

баулып тәрбиелеу ісі баршамыздың алдымызға байыпты міндеттер 



тартады. Осыған орай, мектептен тыс жұмыс орталығында мектеп 

оқушыларының ұлттық ойын түрлерінен білімін тереңдету, толықтыру 

үшін " Бес асық" үйірмесі енгізілді.  

" Бес асық " үйірмесінің бағдарламасы жыл бойына 216 сағатқа,  

аптасына 6 сағат, орта сыныптардың оқушылары үшін жасақталған. 

Бағдарлама көнеден келе жатырған бес асық ойынын зерттеп, жаңа 

әдістері қолдана отырып меңгерту көзделеді.   

Сонымен қатар мектепшілік үйірме жұмысына арналған жылына 34 сағат, 

аптасына 1 сағаттық бағдарлама қарастырылған 

 Оқушы бес асық ойынын ойнау барысында: 

 - тарихын, тәсілдерін меңгереді 

 - ойлау қабілетін арттырады 

 - ойынды ойнау барысында жаңа әдістерін қарастырады 

 - өз ойындарына талдау жасайды 

 - бір - бірінің жаңа тәсілдерін сынай отырып талдайды. 

 Берілетін білім мен тәрбие және дағды: 

 - халқымыздың ұлттық ойындарын бойларына сіңірту 

 - ұлттық, патриоттық, эстетикалық тәрбие беру 

 - жаңа әдіс - тәсілдерді жасауды үйрету 

 - ойын ережесін сақтай білуге үйрету 

 - ойын жүрістерін дұрыс орындауға бағыт бағдар беру 

 Өзектілігі: 

 Қазіргі замандаңы ұлттық ойындардың зияткерлік өнері маңызын түсіну.

 Пән аралық байланыс: 

 дене шынықтыру,  математика, физика,  сызу, тарих пәндерімен тығыз  

         байланыста. 

 Үйірмені ұйымдастыру формасы: 

 Лекция, жарыстар, сайыстарға қатысу. 

 Болжамы: 

 Егер үйірме меңгерілсе, онда оқушы сауатты, көркем - эстетикалық 

 біліктілігі дамыған, ойлау қабілеті дамыған ұлттық ойын түрлерін  білетін 

сауатты тұлға қалыптасады. 

 Оқушы біліміне қойылатын талаптар  

 Оқушылар білуі тиіс:  

 - ойын ережелерін сақтауды 

 -  бес асық жатыстарының атқаратын қызметтерін 

 - ұлшақтардың атқаратын қызметтерін  

 - ұлттық ойын түрлерімен жұмыстана білуі 

 - ұлттық ойынның ойнау ерекшеліктерін 

 - ұлтымыздың ойын түрлерін, тарихын білуі тиіс 

 Оқушылар орындай алуы тиіс: 



 - ойынның түрлі әдіс тәсілдерін білуі 

 - атқарылған ойынға талдау жасап, баға бере алуы керек 

 Күтілетін нәтиже:  

 Оқыту барысында оқушылар болашақ маман иесі ретінде икемдік,  ойынның 

түрлі әдіс тәсілдерін жетік меңгеріп орындай алады және өз  жұмыстарын 

қортындылап, дәлелдеп береді. 

 - алдымен баланың ұлттық спортқа, бес асық ойнына деген 

 қызығушылығы пайда болады 

 - ойынға деген бейімділігі мен икемділігі қалыптасады 

 - ойлау қабілеті артады 

 - өз идеясы, өзіндік пікірі, көзқарасы қалыптасады  

 - жаңа әдіс тәсілдерді меңгеруде ізденіс пайда болады 

 - жаңа қабілеттері ашылады 

 - шеберлік,  іскерлік дағдылары шыңдалады 

 - кәсіби шеберлігі өседі 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



Бес асық үйірмесінің тақырыптық жоспары 
 

№ Сабақтың тақырыбы Жалпы 

саны 

Соның ішінде 

Теория Практика 

І АСЫҚ ТУРАЛЫ ЖАЛПЫ ТҮСІНІК 36 18 18 

1.1 Дене шынықтыру және спорт Қазақстан 

Республикасында 

6 3 3 

1.2 ҚР-да бес асықтың тарихына шолу 6 3 3 

1.3 Бес асық дайындығы, спорттық ұлттық ойынды 

дамыту 

6 3 3 

1.4 Кіріспе. Асық тарихына шолу 6 3 3 

1.5 Асықпен танысу 12 6 6 

ІІ БЕС АСЫҚ ОЙЫН ТҮРЛЕРІ 84 42 42 

2.1 Бес асық ойыны 12 6 6 

2.2 Бірлік  6 3 3 

2.3 Екілік 6 3 3 

2.4 Үшттік 6 3 3 

2.5 Төрттік 6 3 3 

2.6 Жалақ 6 3 3 

2.7 Алақан 6 3 3 

2.8 Төрт бұрыш 6 3 3 

2.9 Асық алмастыру 6 3 3 

2.10 Үндемес 6 3 3 

2.11 Сарт-сұрт 6 3 3 

2.12 Қаршу 6 3 3 

2.13 Нәби 6 3 3 

ІІІ БЕС АСЫҚ ӘДІС ТӘСІЛДЕРІ 54 27 27 

3.1 Ойлау әдісі 12 6 6 

3.2 Асық ойнау әдіс - тәсілдері 6 3 3 

3.3 Асықты  иіру   12 6 6 

3.4 Сақаларды иіру 6 3 3 

3.5 Бес асық ойынының әдіс - тәсілдері 12 6 6 

3.6 Ақтық ойындағы жарыс 6 3 3 

ІҮ ПСИХОЛОГИЯЛЫҚ ДАЙЫНДЫҚ 12 6 6 

Ү ТАКТИКАЛЫҚ ДАЙЫНДЫҚ 6 3 3 

ҮІ АСЫҚТЫҢ ТҮРЛЕРІ 24 12 12 

6.1 Алшы  түрі 12 6 6 

6.2 Тәйкі түрі 12 6 6 

БАҒДАРЛАМА МАЗМҰНЫ 

 

І. АСЫҚ ТУРАЛЫ ЖАЛПЫ ТҮСІНІК  (36 сағат) 

1.1. Дене шынықтыру және спорт Қазақстан Республикасында 

Қазақстан Республикасында дене шынықтыру және спорт саласындағы қоғамдық 

қатынастарды реттейдi, бұқаралық дене шынықтыру, әуесқой және кәсiпқой спорт қызметiн 

қамтамасыз етудiң және оларды дамытудың құқықтық, ұйымдық, экономикалық және әлеуметтiк 

негiздерiн айқындайды. 
1.2. ҚР-да бес асықтың тарихына шолу 

Асық -халқымыздың көнеден келе жатқан ұлттық балалар ойындарының бірі. Жер бетіне 

қазақ боп келген кез-келген перзент атаулының бірде-біреуі асық ойнынан айналып өтпегені 

анық.Сол қазақ балаларының өсе келе, ер жете келе талайды тамсандырып, аузына қаратқан әншіге, 

талайды тыңғылықты тың жаңалықтарымен таңғалдырған ғалымға, талайды толайым 

табыстарымен табындырған бизнесменге, тіпті, болмаса, тыңнан түрен салып космос айлағын 

бағындырған ғарышкерге айналғанын ескерсек - «Асық ойнаған азар, доп ойнаған тозар» сөзінің 

әлдеқалай бір адуын адамның аузынан ашумен жәй ғана айтыла салғанын аңғару қиын емес. Немесе 

балалар азаннан кешке дейін асық пен доп қуып кетпесін дегеннен шыққан мәтел болуы әбден 

мүмкін. Әйтпесе, әр халықтың өзінің менталитетін айшықтап тұратын әйтеуір бір болмысы болады 

десек, асық - біздің де бетмоншағымыздың бедерін бейнелеп тұратын басты-басты белгілерінің бірі. 

1.3. Бес асық дайындығы, спорттық ұлттық ойынды дамыту 

1.4. Кіріспе. Асық тарихына шолу 

1.5. Асықпен танысу 

Асық – төрт түлік мал мен қоңыр аңның санының орта тұсында орналасқан асық жіліктен 

алынады. Оның түрлері көп. Атап айтқанда: Сақа – асықтың үлкен әрі шымыр түрі. Бұл асық 

жеткен еркек қойдан (серкеден) немесе қошқар-текеден алынады. Кеней – көпшілік ойнауға 

арналған қарапайым асықтар. Шүкейт – жас малдың асығы. Қойлық – қойдың асығы. Ешкімек – 

ешкінің асығы. Құлжа – құлжаның асығы. Көктабан – қорғасын құйылған салмақты сақа асық. 

Топай – сиырдың асығы. Жабай – ірі асықты айтады. Қолқар – арқардың асығы. 
ІІ. БЕС АСЫҚ ОЙЫН ТҮРЛЕРІ  (84 сағат) 

2.1. Бес асық ойыны 

Ұлттық ойындар көбінесе әр халықтың әлеуметтік – экономикалық жағдайларына, 

шаруашылық мүмкіншіліктеріне байланысты қалыптасқан. Қазақ халқының ұлттық ойындарының 

көбі табиғи заттармен ойнауға негізделген. Мал шаруашылығына негізделгендіктен қазақ халқының 

ұлт ойындары да осыған икемделеді. Әсіресе, қойды көп өсіргендіктен қой асығымен көп ойналады. 

Сондықтан асық ойындары ұлттық ойындардың ішінде әріден келе жатқан көнелердің бірі болып 

табылады. Асық ойыны баланың жастайынан жүйке жүйелерін шыңдап, оларды дәлдікке 

тәрбиелейді. Асық ойыны баланың қимылына тигізер әсері мол. Ойын барысында – жүгіру, жүру, 

иілу, секіру, сақа иіру т.б. жатады. Атауына сай бес асықтан тұрады және осы асықтарды қолдың 

ептілігімен ұтып алады,бір түсті бір асық және төрт бірдей түсті асық болуы қажет. 

2.2. Бірлік ойыншы кілемге бес асықты шиырып тастайды, шашылған асықтардын ішінен 

біреуін таңдап алады, ол хан болады. Ойыншы ханды жоғарыға лақтырып, кілемде жатқан 

асықтардың бірін алып, лақтырған ханды қағуы керек. 

2.3. Екілік бес асық шашылады. Хан жоғарыға лақтырып, кілемнен екі асық алынады 

бірліктегідей лақтырылған асық қағылып алынады. Кейін тағы екеуі теріледі. Кілемнен алынған 

асықтар бөлек жиналады. 

2.4. Үшттік. Хан жоғарыға лақтырылып, кілемнен 3 асық алынады, хан қайта қағылады. 

Кілемде қалған асық ханды жоғары лақтырып, бөлек алынады, хан қайта қағылады 

2.5. Төрттік. Хан жоғарыға лақтырылып, қалғандары бірден кілемге қойылады да 

лақтырылған асық қағылып алынады 

2.6. Жалақ. Барлық асықтар алақанға жиналады, хан жоғарыға лақтырылып, қалған 4 асықты 

қапсыра ұстап, сұқ саусақ үш немесе бес рет алға қарай үйкеліп кілемге жалатылады. 



2.7. Алақан. Асықтар кілемге шашылады, қолдың алақаны үстіне қаратылып, кілем үстіне 

сырт жағымен қойылады, хан жоғарыға лақтырылып, кілемдегі асықтардың біріншісі 

алынып, алақанға қойылады да, хан қайта қағылады. Екінші, үшінші, төртінші, бесінші асық 

та осылай ойналады 

2.8. Төрт бұрыш. 4 асық шаршы (шамамен 20х20 см) қойылады ойыншы асығын жоғарыға 

лақтырып, шаршылай тігілген асықтарды бірден жинап, лақтырылған асықты қағып алуы тиіс 

2.9. Асық алмастыру. Асықтар кілем үстіне шашылады, хан жоғарыға лақтырылып,кілемнен 

1 асық алынып, лақтырылған асық қағылады. Ойыншының қолында 2 асық болады. Ол кілемде 

жатқан басқа асықпен алмастырылады да, лақтырылған хан қағылып алынады 

2.10. Үндемес. Бірлік әрекет қайталанады, бірақ лақтырылған асықты ұстар кезде, қалғандары 

бір-біріне соқтығысып сартылдаған дауыс шығармауы керек 

2.11. Сарт-сұрт. Бірлік әрекет қайталанады, бірақ лақтырылған асықты ұстар кезде, асықтар 

бір-біріне тиіп, оның соқтыққан сарт-сұрт дыбысы естілуі тиіс.  

2.12. Қаршу. Асықтар кілемге шашылады,  хан жоғарыға лақтырылып. Кілем үстінде  

шашылып жатқан асықтардың біреуін көтеріп, түсіп келе жатқан ханды үстінен қаршып қағу керек. 

Сонда қолда 2 асық болады. Көтерілген асықты бөлек жинайды. Ханды лақтырып, қалған 

асықтарды бір-бірлеп теріп, түсіп келе жатқан ханды қаршып қағып отыру керек 

2.13. Нәби. Ойыншы сол қолының бас және ортаңғы саусағының көмегімен «дарбаза» 

құрады, оң қолмен құрылған «дарбазаның» үстінен асыра алдыңғы жаққа аасықтарды шашады, 

шашылған асықтардың ішінен біреуі таңдалады. Таңдалған асық жоғарыға лақтырылады, ал қалған 

асықтарды бір – бірден сыдыртып «дарбазаның» астымен қолдың арғы жағына өткізіп барып 

лақтырылған аасықты құлатпай қағу керек  

ІІІ. БЕС АСЫҚ ӘДІС ТӘСІЛДЕРІ  (54 сағат) 
3.1. Ойлау әдісі. Үйрету, жетілдіру, бекіту 

3.2. Асық ойнау әдіс – тәсілдері. Үйрету, жетілдіру, бекіту 

3.3. Асықты  иіру  . Үйрету, жетілдіру, бекіту 

3.4. Сақаларды иіру ойыншы асықты жай шашып тастамайды аса ептілікпен иіреді. Асықты 

қос қолдап немесе бір қолмен иіріп тастайды. Қолды төңкеріп немесе көн киіздің ортасын көздеп 

шиырлата иірген асық дұрыс орындалған болып есептеледі. Егер ойыншы асықты дұрыс иірмесе 

төреші тарапынан ескерту алады. Ескертуді қатарынан үш рет алған жағдайда асықты келесі 

ойыншыға ауыстырады.  

3.5. Бес асық ойынының әдіс – тәсілдері. Үйрету, жетілдіру, бекіту 

3.6. Ақтық ойындағы жарыс. Үйрету, жетілдіру, бекіту 

ІҮ. ПСИХОЛОГИЯЛЫҚ ДАЙЫНДЫҚ  (12 сағат) 

Жалпы, асық ойынының бала психологиясына тигізер әсері аз емес. Асық ойнының кез-келген 

түрінің ойнау ережесіне мұқият зерделеп қараған адам, оның сан қилы тактикасына таң қалуы да 

мүмкін. 
Ү. ТАКТИКАЛЫҚ ДАЙЫНДЫҚ  (6 сағат) 

ҮІ. АСЫҚТЫҢ ТҮРЛЕРІ  ( 24 сағат) 

6.1. Алшы  түрі Үйрету, жетілдіру, бекіту 

6.2. Тәйкі түрі Үйрету, жетілдіру, бекіту 


